
GOUVÈNÈ HOCHUL ANONSE PWOGRÈ SOU DE PWOJÈ RANPLASMAN PON KI 
TOTALIZE 12 MILYON DOLA NAN KONTE ONONDAGA  

  
Pon Canton Street nan Warners la re-ouvri nan kad pwojè ranplasman pon 4.7 

milyon dola a  
  

Pwojè 7.3 milyon dola pou ranplase pon Warners Road ki tou pre a ki ap konstwi 
a  
  

Ranplasman pon an fè pati pwogram kapital Otorite Thruway la ki pral envesti 1.9 
milya dola nan otowout ak pon yo, ak lòt enfrastrikti esansyèl Thruway la pandan 

5 pwochen ane yo  
  
  

Gouvènè Kathy Hochul te anonse jodi a re-ouvèti ak achèvman ranplasman 4.7 milyon 
dola Pon Canton Street ki pote trafik lokal sou Thruway Eta New York (I-90) nan Vil 
Warners nan Konte Onondaga. Avèk re-ouvèti Pon Canton Street la, ekip yo pral 
kòmanse konstriksyon nan semèn k ap vini yo sou yon pwojè 7.3 milyon dola pou 
ranplase Warners Road Bridge ki tou pre (pon kilometrik 470) sou I-90 nan vil Warners.  
  
"Pon Canton Street ak Pon Warners Road la se lyen esansyèl nan rezo transpò vil la, ki 
konekte rezidan yo ak biznis yo nan kominote a", Gouvènè Hochul te deklare. "Pwojè 
sa yo se de nan plizyè santèn restorasyon pon n ap envesti ladan yo nan Eta New York 
pou asire enfrastrikti nou an sekirite, fyab, ak aksesib pou tout Nouyòkè yo pandan 
plizyè deseni k ap vini yo".  
  
Pon Canton Street lan, ki okòmansman te konstwi an 1954, (poto kilometrik 470) pote 
apeprè 2,000 veyikil pa jou. Amelyorasyon sekirite sou nouvo pon an gen ladan yon 
ogmantasyon nan degajman vètikal a 16'6" pa rapò ak 13'11", liy vwayaj ak akotman 
estanda, nouvo ray gid, liy ki reflete ak aksè kontinyèl pyeton.  
  
Direktè Egzekitif Pwovizwa Otorite Thruway la, Frank G. Hoare, te deklare, 
"Otomobilis yo wè dola peyaj yo ap travay nan pwojè envestisman nan enfrastrikti 
tankou ranplasman Pon Canton Street la. Nouvo pon an amelyore sekirite jeneral pou 
trafik sou Otowout (Thruway) ak wout lokal la, epi ranplase enfrastrikti aje a avèk yon 
konektè ki an sekirite, fyab nan kominote Warners la".  
  



Bidjè 2023 Otorite a ke yo te apwouve a envesti yon total 413 milyon dola pou sipòte 
Pwogram Kapital li a, ki pwograme pou envesti 1.9 milya dola nan pwojè kapital jiska 
2027. An 2022, otomobilis yo te fè plis pase 376 milyon vwayaj epi yo te kondwi 12 
milya kilomèt sou sistèm Thruway la.  
  
Pon Warners Road aktyèl la te konstwi an 1954 epi li ap pote anviwon 3,000 veyikil pa 
jou. Nouvo pon an pral ogmante distans vètikal soti nan 14'3 rive 16'6" pou satisfè nòm 
aktyèl yo, liy vwayaj ak akotman estanda yo, kloti pou pyeton yo, distans vizyon 
amelyore nan entèseksyon Brickyard Road sou pon Warners Road, tras liy ki refleti, 
nouvo ray gid ak yon nouvo sifas pou sikile.  
  
Senatè Eta a, Rachel May, te deklare, "Li enteresan pou nou wè rezilta envestisman 
enpòtan nou te fè nan pwojè enfrastrikti nan eta nou an. Avèk reyabilitasyon pon 
Canton Street la ki fini, Nouyòkè nan Sant yo gen kounye a yon fason ki an sekirite ak 
fyab pou yo ale nan I-90. Sa enpòtan anpil paske anpil rezidan konte sou Thruway pou 
jwenn aksè rapid nan lokal yo nan tout rejyon an. Mèsi Gouvènè Hochul, Majorite Sena 
a, ak Otorite Thruway Eta New York (New York State Thruway Authority) pou dènye 
amelyorasyon nan anpil wout nan zòn nou an".  
  
Manm Asanble William B. Magnarelli te deklare, "Mwen kontan wè enfrastrikti Pon 
Warners Road ak Pon Canton Street mete ajou. Koridò sa a ki chaje anpil moun pral 
ede kenbe trafik nan zòn Warners ak Baldwinsville. Envestisman nan rekonstwi pon nou 
yo ranfòse angajman Eta New York pou pwoteje ak amelyore enfrastrikti nan tout eta a, 
ki an retou, amelyore devlopman ekonomik ak kalite lavi nou".  
  
Sipèvizè Vil Van Buren, Rick Zaccaria, te deklare, "Apre tanpèt inik nan yon 
jenerasyon nou te sibi nan kòmansman semèn sa a, re-ouvèti pon Canton St. la fè nou 
sonje jan atè sa yo enpòtan anpil pou kominote nou an. Non sèlman nan vwayaj chak 
jou, men nan sèvis ijans nou yo ak kapasite premye sekou yo pou reyaji ak reponn a 
yon kriz".  
  
Nan semèn k ap vini yo, Warners Road Bridge la pral fèmen pou sikilasyon pou dire 
pwojè a, avèk dat egzak la ki pral anonse apeprè yon semèn davans. Dat la depann de 
si l ap fè bontan epi kapab gen chanjman.  
  
Pandan konstriksyon an, gen yon detou ki mwens pase 1.60 km ki pral an plas. 
Otomobilis yo ka pran nouvo Canton Street pou jiska Brickyard Road pou rive sou bò nò 
Pon Warners Road la. Gen yon kat jewografik detou a ki disponib isit la.  
  
Yo prevwa pwojè Pon Warners Road la ap fini nan otòn 2024. Slate Hill Constructors, 
Inc. of Warners, NY se kontraktè ki te soumèt òf ki ba a sou tou de pwojè yo. Travay la 
depann de sitiyasyon meteyo a, epi dat yo ka chanje.  

  

Siy Mesaj Varyab (VMS) yo itilize pou avèti otomobilis yo sou fèmti ak detou. Pandan 
konstriksyon, otomobilis yo gendwa jwenn gen liy ki fèmen sou Thruway lan ansanm ak 
chanjman nan mouvman sikilasyon an ak andwa kote machin yo dwe ret kanpe.  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2023-08%2FOnandaga-Warners-Road-Bridge-Detour.jpg&data=05%7C01%7CRicardo.Pelaez%40otda.ny.gov%7C553ac8d54688430bcf0608db9a87d244%7Cf46cb8ea79004d108ceb80e8c1c81ee7%7C0%7C0%7C638273680366627138%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=XPhf8Q4SppgOwTmLljLwexh0CNhf80P5du30DvRBLXo%3D&reserved=0


  
N ap raple otomobilis yo ke nan Eta New York la, kontravansyon yo double lè yo 
depase limit vitès nan zòn travay yo. Konfòmeman ak Lwa 2005 sou Sekirite Zòn 
Travay (Work Zone Safety Act) yo, kondanasyon pou de oswa plis vyolasyon vitès limit 
nan yon zòn travay kapab lakòz yo revoke lisans yon moun.  
  
Gouvènè Kathy Hochul te siyen pwogram pilòt Siveyans Otomatik Vitès nan Zòn Travay 
yo ke lejislasyon an te etabli. Pwogram ranfòsman sekirite a te kòmanse nan mwa avril 
epi li pral an vigè nan plizyè zòn konstriksyon sou Thruway la. Zòn travay avèk 
ranfòsman sou vitès yo pral gen siyal klè ki mennen nan zòn travay la. Yo pral peye bay 
amann pou otomobilis ki vyole limit vitès ki afiche nan zòn travay la. Y ap voye pa lapòs 
amann pou vyolasyon yo bay pwopriyetè veyikil ki anrejistre a. Ou ka jwenn plis 
enfòmasyo sou pwogram nan isit la isit la.  
  
Pou enfòmasyon mizajou sou sikilasyon yo, nou ankouraje otomobilis yo telechaje 
aplikasyon mobil li a ki disponib pou telechaje gratis sou aparèy iPhone ak Android yo. 
Aplikasyon an bay otomobilis yo aksè dirèk nan tan reyèl ak asistans pou navigasyon 
pandan yo sou wout.  
  
Epitou, vwayajè yo ka vizite Kat Vwayaj Otorite Thruway a ki anime e ki ofri aksè pou 
wè kamera sikilasyon yo nan tan reyèl. Otomobilis yo ka enskri tou pou yo resevwa imèl 
TRANSalert k ap bay dènye enfòmasyon sou kondisyon sikilasyon sou Thruway a.  

